
AA.Nr.648/2023

GJYKATA E APELIT E KOSOVES-Departamenti pér Céshtje Administrative, né kolegjin e
pérbéré nga gjyqtarét, Hajriz Hoti kryetar, Ramiz Kugi dhe Delushe Halimi anétaré, né konfliktin
administrativ sipas padisé sé paditésit, S.C, Komuna e Podujevés, kundér té paditurés, Ministria
e Punés dhe Mirégenies Sociale-Departamenti pér Familjet e Déshmoréve, invalidéve té luftés
dhe viktimave civile, me seli né Prishtiné, pér shkak té anulimit t& vendimit, pérkitazi me ankesén
e paditésit, té paragitur kundér aktvendimit té Gjykatés Themelore né Prishtiné-Departamenti
pér Céshtje administrative, A.nr.390/2023, té datés;03.07.2023, né seancén e kolegjit té mbajtur
me daté;13.05.2024, merr kété,

AKTVENDIM

Miratohet si e bazuar ankesa e paditésit, S.C, Komuna e Podujevés, ndérsa aktvendimi i Gjykatés
Themelore né Prishtiné-Departamenti pér Céshtje Administrative, A.nr.390/2023, i
datés;03.07.2023, prishet dhe lénda i kthehet Gjykatés sé shkallés sé né rishqgyrtim dhe
rivendosje.

Arsyetim

Me aktvendimin e Gjykatés Themelore né Prishtiné-Departamenti pér Céshtje Administrative,
A.nr.390/2023, té datés;03.07.2023, éshté vendosur, “l. REFUZOHET kérkesa e paditésit e
datés 19.06.2023 pér lirim nga pagesa e taksés gjygésore pér padi. II. KONSIDEROHET se
éshté térhequr padia e paditésit S.C, Komuna e Podujevés, nén shenjén A.nr.390/2023 i
dt.22.02.2323, pér shkak té mos pagesés sé taksés gjyqésore pér padi.”

Kundér kétij aktvendimi ka ushtruar ankesé paditési, pér shkak té vértetimit té gabuar té gjendjes
faktike, me propozim gé té aprovohet ankesa e paditésit, ndérsa aktvendimi i ankimuar té prishet,
dhe ¢éshtja ti kthehet Gjykatés sé shkallés sé paré né rishqyrtim.

Pérgjigje né ankesé nuk kané paraqitur pala e paditur.

Kolegji i Gjykatés sé Apelit, shqyrtoi shkresat e 1éndés, aktgjykimin e ankimuar, pretendimet
ankimore dhe pas vlerésimit té tyre duke u bazuar ne nenin 49 paragrafi 1 té Ligjit pér Konfliktet
Administrative dhe nenit 194 dhe 195.1 paragrafi c) té Ligjit pér Procedurén Kontestimore, té
aplikueshém sipas nenit 63 té Ligjit pér Konfliktet Administrative, ka gjetur se ankesa e paditésit
éshté e bazuar.

Nga shkresat e Iéndés rezulton se paditési ka ushtruar padi pér konflikt administrativ me
daté;31.11.2022, kundér té paditurés, Ministria e Punés dhe Mirégenies Sociale-Departamenti
pér Familjet e Déshmoréve, invalidéve té luftés dhe viktimave civile, me seli né Prishting, pér
shkak té anulimit té vendimit, sepse konsideron se vendimi i kundérshtuar me padi éshté i pa
bazé dhe jo i ligjshém, pér arsye se nuk éshté vlerésuar drejté gjendja faktike nga ana e organeve
administrative, si dhe éshté zbatuar gabimisht edhe ligji material, me propozim qé i njéjti té
anulohet si i kundérligjshém.

Gjykata e shkallés sé paré, pas shqyrtimit té padisé sé paditésit té paraqgitur kundér vendimit té
paditurés, bie aktvendimin e ankimuar me té cilin refuzon kérkesén pér lirim nga taksa gjyqésore,
po ashtu me té njéjtin aktvendim padiné e paditésit e konsideron té térhequr pér shkak té mos
pagesés sé taksés pér padi, me arsyetim se “Gjykata me rastin e pérgatitjes sé shqyrtimit kryesor
té céshtjes, pas shqyrtimit paraprak té padisé, gjeti se padia e paditésit nuk pérmban déshmi se
i njéjti ka paguar taksén gjyqgésore pér padi. Gjykata me daté 18.05.2023, paditésit i ka dérguar
vérejtjen pér pagesén e taksés gjygésore gé né afat prej 15 ditésh nga dita e pranimit té vérejtjes,
té béjé pagesén né shumén prej 50€, dhe déshminé e fletépagesés t’ia dorézoj gjykatés, nén
kércénimin e pasojave juridike né rast té mosveprimit sipas udhézimeve té gjykatés. Paditési ka
pranuar vérejtien pér pagesén e taksés gjygésore me dt.05.06.2023, mirépo taksén nuk e ka
paguar, né vend té késaj ka dorézuar parashtresé me dt.19.06.2023, me kérkesén pér lirim nga
taksa gjygésore me té cilén e ka njoftuar gjykatén se pasi gé uné jam kategori e dal nga lufta dhe
kété e déshmoj me dokumente dhe vértetimin me nr.173/2017 té léshuar nga zyra pér géshtje te
kategorive te dalura nga lufta e UCK-sé, mé té cilén vértetohet se jam Veteran Invalid i Ushtrisé
Clirimtare té Kosovés. | propozon gjykatés qé paditésin ta liroi nga pagesa e takés gjyqésore
pér padi. Pér kété géllim, gjykata pasi analizoi dhe vlerésoi shkresén, pérkatésisht kérkesén e
paditésit pér lirim nga pagesa e taksés gjygésore pér padi, gjeti se lirimi nga pagesa e taksés
gjygésore pér padi nuk ka asnjé bazé ligjore sipas Udhézimit Administrativ té Késhillit Gjygésor
té Kosovés, Nr.01/2017, té datés 22.03.2017, pér Unifikimin e Taksave Gjyqgésore, si dhe
Mendimit Juridik té dhéné nga Gjykata Supreme e Kosovés me nr.64/2016, té datés 18.02.2016
dhe se nuk éshté plotésuar asnjéri nga kushtet e pércaktuara me nenin 468 té Ligjit pér
Procedurén Kontestimore, i zbatueshém konform nenit 63 té Ligjit pér Konfliktet
Administrative.”

Kolegji i Gjykatés té Apelit, duke u nisur nga gjendja e tillé e ¢éshtjes dhe pas ekzaminimit té
aktvendimit té ankimuar, dhe shkresave té tjera té Iéndés, e duke i pasur parasysh edhe
pretendimet ankimore, véren se aktvendimi i kontestuar éshté i pérfshiré me shkelje esenciale té
dispozitave té procedurés kontestimore nga neni 182 paragrafi 2 pika nén paragrafi n) dhe nenit
253 paragrafi 5 té LPK-sé, té aplikueshém sipas nenit 63 té Ligjit pér Konfliktet Administrative,
pér ¢faré éshté dashté qé ky aktvendim té prishet.

Kolegji i Gjykatés sé Apelit, véren se paditésit Gjykata e shkallés sé paré ia ka dérguar vérejtjen
pér pagimin e taks€s gjyqésore pér padi né shumé prej 50€, né afatin prej 15 ditésh, nen
kércénimin e pasojave juridike. Pasi gé gjykata ka konsideruar se paditési nuk ka vepruar sipas
vérejtjes té gjykatés pér pagesén e taksés gjyqésore pér padi, atéheré Gjykata Themelore né
Prishtiné-Departamenti pér Céshtje Administrative me aktvendimin e atakuar ka vendosur, “I.

REFUZOHET kérkesa e paditésit e datés 19.06.2023 pér lirim nga pagesa e taksés gjygésore
pér padi. Il. KONSIDEROHET se éshté térhequr padia e paditésit S.C me adresé né
rr.”Mergezi” pa nr.-Komuna e Podujevés, nén shenjén A.nr.390/2023 i dt.22.02.2323, pér shkak
té mos pagesés sé taksés gjygésore pér padi.”

Kolegji i apelit vleréson se pérfundimi i Gjykatés sé shkallés sé paré né aktvendimin e atakuar
si dhe té gjitha shkresat e I1éndés nuk éshté i drejté dhe i ligjshém, sepse i njéjti nuk ka mbéshtetje
ligjore dhe as mbéshtetje né shkresat e 1éndés.

Nga shkresat e I1éndés né rastin konkret rezulton se pas dorézimit té vérejtjes sé gjykatés pér
pagesén e taksés gjyqésore, paditési me daté;19.06.2023, ka ushtruar kérkesé né Gjykaté pér
lirim nga taksa gjyqgésore, mirépo Gjykata shkallés sé paré ka nxjerré aktvendim me té cilin
pérvec qé ka refuzuar kérkesén pér lirim nga taksa me té njéjtin aktvendim e ka konsideruar edhe
té térhequr padiné e paditésit, pa ia dhéné mundésiné paditésit qé ta ankimoj né Gjykatén e
shkallés sé dyté aktvendimin pér refuzimin e kérkesés pér lirim nga taksa. Kurse njé e drejté e
tillé nuk i éshté dhéné paditésit ashtu si¢ pércaktohet me nenin 206 paragrafi 1 t¢ LPK-sé, i cili
pércakton se “Kundér aktvendimit té gjykatés sé shkallés sé paré lejohet ankimi, né qofte se né
kété ligj nuk éshté pércaktuar gé ankimi nuk lejohet. 206.2 Po gé se me kété ligj parashihet
shprehimisht se ankimi i vecanté nuk lejohet, aktvendimi i shkallés sé paré mund té goditet vetém
me ané té ankesés qé paraqgitet kundér vendimit me té cilin pérfundon procedimi i ¢éshtjes né
gjykatén e shkallés sé paré.”

Ndérsa kolegji i apelit véren se pas analizimit té dispozitivit té aktvendimit kontestues gjykata e
shkallés sé paré ka vendosur pér dy céshtje né té njéjtén kohé, pa i dhéné mundési paditésit gé
fillimisht té vlerésohet ligjshméria e aktvendimit pér refuzimin e kérkesés pér pagesén e takés
gjyqgésore nga Gjykata e shkallés sé dyté, dhe se vetém pas konfirmimit te aktvendimit pér
refuzimin e lirimit té taksés gjygésore nga Gjykata e apelit, nése eventualisht do ta kontestonte
paditési, atéheré Gjykata e shkallés sé paré do té€ mund té vendoste pér térhegjen e padisé sé
paditésit pér mos pagese té taksés, por jo si¢ ka vepruar né rastin konkret. Ngase sipas vlerésimit
té kolegjit té apelit pér té dy kéto ¢céshtje lejohet ankimi vecanté né Gjykatén e shkallés sé dyté.
Mbi kété bazé aktvendimin e Gjykatés sé shkallés sé paré e béné té pa bazé, e rrjedhimisht edhe
té pagéndrueshém.

Prandaj, kolegji i Gjykatés sé Apelit, e aprovoi ankesén si té bazuar, ngase pretendimet e
paditésit jané pretendime té bazuara né ligj. Andaj kjo gjykaté vendosi si né dispozitiv té kétij
aktvendimi ashtu gé prishi aktvendimin e Gjykatés Themelore né Prishtiné-Departamenti pér
Céshtje Administrative dhe ¢éshtjen e kthej né rishqyrtim dhe rivendosje, me té cilin gjykata e
shkallés sé paré fillimisht do té vendose pér kérkesén pér lirim nga taksa gjyqgésore, dhe pasi té
pérfundoj né térési procedura né raport me aktvendimin pér kérkesén pér lirim nga taksa, atéheré
mund té vendosé pér térhegjen e padisé sé paditésit né rast se paditési nuk e paguan taksén
gjyqésore pér padi.

Nga sa u tha mé larté e né bazé té nenit 209 par.1 pika d) té Ligjit pér Procedurén Kontestimore,
i cili zbatohet né kuptim té nenit 63 té Ligjit pér Konfliktet Administrative, u vendos si né
dispozitiv té kétij aktvendimi.

GJYKATA E APELIT E KOSOVES - PRISHTINE
AA.Nr.648/2023, daté;13.05.2024
Kryetari i kolegjit,
Hajriz Hoti

